
BADIRI BA ECD BA A LEMOGIWA

THUTANO YA GO SIMOLOLA 
KGWEBO GA BAŠWA 

“Ke leboga thata Ntataise le Bokamoso ka thuto e ke tla e dirisang botshelo jotlhe e ke e ithutileng mo ngwageng o le mongwe. Jaanong 
ke tlhaloganya gore bana ba gola jang ka tsela e e feletseng le gore nka thusa jang masea, bana ba ba simololang go tsamaya le bana 
ba bannye go ithuta ka botshepegi.” - Thandi Mothupi, modiri wa ECD kwa Reabopa.

Re motlotlo go keteka go wediwa ka katlego ga lenaneo la rona la Thuto ya Bana 
ba ba Iseng ba Simolole Sekolo (ECD), le le neng le ikaeletse go aga bokgoni jwa 
ditikwatikwe tsa ECD di le 15.

Badiri ba le 45 ba  ba ineetseng le batsamaisi ba weditse katiso ya bona ka 
Seetebosigo, mme re ne ra itumelela go amogela diphitlhelelo tsa bona kwa 
moletlong wa go neela setifikeiti sa ECD o o neng o tshwaretswe kwa Sekolong sa 
Bomapimpana sa Reahola kwa Kgakala, Leeudoringstad. 

Lenaneo la ngwaga o le mongwe le simolotse mo sebakeng sa Phukwi 2022, ka 
maikaelelo a go aga ‘Ditikwatikwe tsa Matlhale’ tse di tswelelang tse di tla 
tlamelang ka ditirelo tse di nang le boleng, tse di nonofileng e bile di siametse 
bana ba bannye kwa Bommasepaleng ba Selegae ba Maquassi Hills le 
Matlosana kwa porofenseng ya Bokone Bophirima.

BOKAMOSO
SOLAR

Ka nako ya kgwedi ya bašwa, re dirile mmogo le  
LuckyTouchMedia go tshegetsa le go maatlafatsa bašwa ba 
rona mo dikgwebong tsa bona, ka go rulaganya thutano e e 
nang le tlhotlheletso ya go nna rakgwebo. 

Baamegi ba ba farologaneng ba ne  ba kopana go tla go 
abelana dikakanyo le tshedimosetso e e botlhokwa go 
tshegetsa dikgwebo tsa bagwebi ba bašwa le go netefatsa 
katlego ya nako e telele. Ka go nonotsha le go tshegetsa 
maitlhomo a go nna bagwebi a bašwa ba rona, re ikaelela go 
nna le seabe mo ikonoming e e atlegileng le go tlhola ditšhono 
tse di tswelelang tsa kgolo.

Letlhogonolo Kantsa, Mokaedi wa 
LuckyTouchMedia, e ntse e tsamaisa thutano eno 
dingwaga di le tharo, mme mo lekgetlhong leno, 
Bokamoso Solar e ne ya ema letsholo leno nokeng 
ka boitumelo.

Lenaneo la rona la Tlhabololo ya Bokgoni la Youth for Change, le le neng la 
tsenngwa tirisong ka tirisano le Angels Resources, le sa tswa go wetsa katiso ya lona.

Ka e simolotse ka Motsheganong 2022, lenaneo leno le le amogetsweng semolao 
le ne la thapisa bašwa ba le 15 ba ba tlhagafetseng mme le ne le tlhomile 
mogopolo mo go tlhabololeng boeteledipele le temothuo e e tswakaneng. Go 
ralala loeto la bona, batsaakarolo ba ne ba dira dimojule tse di farologaneng, ba 
supa boineelo le boikemisetso jwa go dira ka  natla mo maphateng a ba a 
tlhophileng. Bašwa jaanong ba emetse ka tlhoafalo Kampa ya Boeteledipele e e 
tlang kwa Motse Kapa.

LENANEO LA TLHABOLOLO YA 
BOKGONI LA YOUTH FOR CHANGE

“Re dumela gore ka bokgoni jo ba bo ithutileng, bašwa bano ba tla kgona go bona ditšhono tsa ditiro kgotsa go simolola dikgwebo tsa 
bona tse di atlegileng.” - Denise Dookoo go tswa kwa Angels Resources.

BATHUSI BA BARUTWANA BA A ALOGA

Bathusi ba le barataro ba barutwana, ba ba katisitsweng ke Bokamoso Solar le READ Trust le go isiwa kwa dikolong di le nne tse di potlana, ba alogile ka 
katlego. Maikaelelo a lenaneo leno la go buisa e ne e le go fedisa phatlha ya go ithuta e e bakilweng ke leroborobo la mogare wa Covid-19, go ralala dikolo 
tse di mo go Bommasepala ba Selegae ba  Maquassi Hills le Matlosana.

Bathusi bano ba barutwana ba ne ba katisediwa go tsenya tirisong ditiro tse di farologaneng tsa go ithuta tse di tsamaelanang le kharikhulamo ya CAPS, tse 
di neng di tlhomile leitlho mo tlotlofokong le tlhabololo ya bokgoni jwa go buisa. Mekgwa ya bona ya go tlhaloganya, e e jaaka go sekaseka, go sobokanya, 
le go dira ditshwaelo, e netefatsa gore barutwana ba amogela tshegetso e ba e tlhokang gore ba atlege mo dithutong tsa bona.

Moletlo wa kalogo kwa kantorokgolo ya READ Educational Trust kwa Johannesburg e ne e le tiragalo e e itumedisang jaaka re ne re 
keteka diphitlhelelo tsa bathusi bano ba barutwana ba ba rutegileng ba  ba nang le bokgoni. Ba le babedi ba bone ba setse ba bone 
tiro ya leruri, ba lebisa ditebogo go lenaneo la go buisa la Bokamoso Solar ka bokgoni jwa bone le katlego.

Kgato ka kgato ya SED e e Dirisitsweng ka Kotara Golaganya le Rona

Molaodi wa Ditiragatso tsa Baagi

Claire Phutieagae

claire.phutieagae@eimsafrica.com

Dintlha ka ga dikgokagano tsa baagi tse di latelang di tla buisanelwa mo dipolateforomong tsa BOKAMOSO SOLAR tsa mo moweng.

Dikopano Tsa Baagi

